
SEGURIDADE NO LABORATORIO 
Os profesores de ciencias temos unha 

grande responsabilidade canto traballamos 
cos nosos alumnos no laboratorio. Os 
reactivos, a electricidade, o lume, etc., son 
posibles perigos para os rapaces e mesmo 
para nós. E a nosa obriga, por 
conseguinte, coñecer en cada caso os 
riscos que leva consigo unha determinada 
experiencia para poder avalialos e decidir 
se é ou non é aconsellable realizala, 
ademais de saber como actuar en caso dun 
accidente. 

Esta sección, de carácter fixo, tratará de 
levar ós lectores do BDC toda a in-
formación que lles poida ser de utilidade 
neste eido. 

Canceríxenos nos laboratorios 
Mentres os efectos tóxicos das sustan-

cias maniféstanse, case sempre, inmedia-
tamente, os efectos canceríxenos soa-
mente se poñen de manifesto despois de 
moito tempo. Por iso é máis difícil esti-
ma-lo risco que corremos ó manipular 
estas sustancias. 

Neste traballo, estudiamos aquelas 
sustancias canceríxenos que se poden 
atopar máis facilmente no laboratorio dun 
colexio, así como as precaucións que 
debemos tomar á hora de manipula-las. 
Tamén indicaremos posibles sustitutos 
menos perigosos. 

Imos dividir o noso estudio en dous 
grandes grupos de sustancias, as orgánicas 
e as inorgánicas. 

1. Sustancias Orgánicas 
a) BENCENO: É canceríxeno. Unha 

exposición continuada pode producir 
leucemia, pois dana a médula ósea. Non 
debe utilizarse nunca como disolvente, un 
bo sustituto pode ser o tolueno. 

b) TETRACLORURO DE CARBO-
NO E CLOROFORMO: Son compostos 
de alta toxicidade para o fígado e tamén 
canceríxenos. Non deben utilizarse como 
disolventes. Recoméndase como sustituto 
o l,l,l Tricloroetano que ten a desaventaxe 
de ser algo irritante e corrosivo para o 
aluminio. Tamén é algo máis caro. 

En caso de ser necesaria a utilización 
de calquera destes dous reactivos, é ne-
cesario traballar sempre con vitrina de 

gases e evitar as inhalacións dos vapores 
ou os contactos coa pel. 

c) FORMALDEHIDO OU FORMOL: 
Altamente tóxico —perigoso a 
concentracións de 2ppm no aire—, e po-
siblemente canceríxeno. Utilizase moito 
nos laboratorios de Ciencias Naturais 
como conservante pola súa acción sobre 
as proteínas. Debe evitarase inala-los seus 
vapores. O seu principal perigo está en 
que reaccione co cloruro de hidroxenio 
para formar o diclorometileter, un potente 
canceríxeno. En base a esto, non debemos 
gardar ácido clorhídrico concentrado nos 
laboratorios de Ciencias Naturais, nin 
formaldehido nos de Química. 

d) VARIOS: Debemos evita-las prác-
ticas onde se traballe con aminas aro-
máticas —anilina—, azocompostos —en 
colorantes como o vermello Congo—, 
nitrosaminas, nitrosofenois e cloroetileno. 
En todo caso antes de utilizar ou sintetizar 
unha sustancia e conveniente estudialo seu 
nivel de toxicidade e cancerixenosidade. 

2. Sustancias Inorgánicas 
A nivel de trazas non se consideran 

canceríxenos perigosos, aínda que poden 
ser moi tóxicos, caso dos compostos de 
mercurio. 

Como canceríxenos, son considerado– 
cromo por electrolisis. 

O estado de oxidación máis perigoso 
do cromo parece selo do cromo (VI). 
Unindo a esto a súa toxicidade, debemos 
evitar experiencias con cromatos. En 
canto ó níquel, parece comprobado que o 
óxido de níquel (II) e o sulfuro de níquel 
Ni3S, son canceríxenos por respiración do 
seu po. 

Un caso aparte fórmano os asbestos. O 
crisotilo —asbesto branco— é o que se 
utiliza máis nos laboratorios. É 
canceríxeno, na industria prohíbese unha 
concentración superior a dúas fibras por 
centímetro cúbico de aire. Debemos 
sustitulas fibras de asbesto por formas 
cerámicas. As reixas de quecemento 
sustituilas polas de centro cerámico ou de 
aceiro inoxidable, en canto os guantes é 
aconsellable utilizalos de coiro resistente. 

